
Saksbehandlar Kristine Sørlie Vår ref. 2022/5590-6 432.2 Dykkar ref.  Dato 10.06.2022 

Delegert sak - dispensasjon - Finndalen LVO - uttak av grus 
til bruk på Finndalsvegen - Finndalsvegen v/ Hallgeir Vang 

Delegert vedtak 
Med heimel i verneforskrift for Finndalen landskapsvernområde § 3, pkt. 1.3 a) får 
Finndalsvegen SA dispensasjon til uttak av lausmassar i Lauva sitt utløp og ved 
Measæterøye, innafor område for godkjent reguleringsplan for uttak av lausmasser. 
Formålet med uttak av lausmassar er nødvendig vedlikehald og oppgrusing av 
bærelag/slitelag på Finndalevegen, jf. verneforskrift § 3, pkt. 1.2 b). Vedlikehold av den 
eksisterande vegen skal skje på ein slik måte at den har samme standard som på 
vernetidspunktet. Eksisterande grøfter kan vedlikehaldast som før. Anlegg av nye grøfter er 
ikkje tillate. 
 
Dispensasjon til uttak av lausmassar ved Lauva sitt utløp er gjeve med følgande vilkår: 

 Ved Lauva sitt utløp skal det takast ut inntil 1200 m3 elvegrus.  
Uttaket er markert med gråtone på flyfoto: 

 
 Det skal takast ut elvegrus ned til eit nivå på kote 781,5 (m.o.h.) 
 For å dokumentere nivået på utaksområdet, skal tiltakshaver sørge for at det blir 

nivillert opp lengde- og tverrprofil, 100 m oppstarums og nedstraums uttaksområdet.   
 Uttak skal skje ved låg vasstand, normalt i peiodane 1.-15.juni eller 15.-31.august 

2022 
 Uttekne grusmassar skal etter behov lagrast mellombels innafor det regulerte 

område. 

Dispensasjon til uttak uttak av lausmassar ved Measæterøye er gjeve med følgjande vilkår: 

 Innafor regulert område for masseuttak skal det takast ut inntil 400 m3 grusmasse. 
Uttaket er avgrensa innafor plankartet, som vist på kartet: 

 
 Etter uttak skal skjeringa pyntast til og få ei jamn og stabil helling med hellingsgrad på 

maks 1:3. 
 Store steinar og usortert overskotsmasse skal lagrast melleombels innafor det 

regulerte område til seinare bruk for sikring av elvekant mot veg, og evt. bygging av 
bruner i elva etter  

Nasjonalparkstyret kan krevje stans og oppretting dersom masseuttaka eller andre forhold 
fører til utilsikta endringar i vassdraget, eller er til skade for landskapsverdiane i området 
Dersom det under arbeidet med uttak av lausmassar vert funne automatisk freda 
kulturminne, skal arbeidet straks stansast i den grad det rører ved kulturminna eller 
sikringssona kring dei på fem meter, jf. lov om kulturminne § 8.Meldig skal da snarast 
sendast kultuminnestyresmakta i Innlandet fylkeskommune. 
Det blir gjort merksam på at SNO vil kontrollere at tiltaket er gjennomført i samsvar med 
vedtaket. 
 
 
Klage 
Vedtaket kan klagast inn for Miljødirektoratet av partar i saka eller andre som har rettsleg 
klageinteresse med ein frist på 3 veker jf. forvaltningslova § 28. Ei eventuell klage skal rettast 
til Miljødirektoratet, men sendast til Nasjonalparkstyret for Reinheimen. 

Saksopplysningar 
Dokumenter i saka 

 Søknad om grussuttak frå Finndalevegen SA v/Hallgeir Vang, e-post 27.05.22 
 Reguleringsplan Measeterøye, Lom kommune 1999 
 Reguleringsplan Lauva, Lom kommune 1998 

 
Søknaden 
Finndalsvegen må grusast oppatt i sommar. I tillegg står det att noko reparasjon av vegen 
etter flaumen i 2020. 
Spesielt vegen frå bommen til Sterringen er dårleg. Vegen opptil og på Sterringen 
(sæterstulen) treng også ei opprusting. Her brukar vi grus frå Lauvsand som vi ynskjer å ta 
opp så fort vegen innover Finndalen er kjørbar og mens Finna er lita. 
På vegen frå Sterringen og innover vil vi som før bruke veggrus frå gruva vest for 
Measæterøya. Båe stader ynskjer vi å legge opp eit lager av grus til mindre vedlikehald 
framover til neste grusing. 
Mengde. 
Frå Lauvsand: 1200m3 
Frå gruva vestfor Measæterøya: 400m3 
Er klar over at denne søknaden kjem i siste liten, og ber difor om ein rask saksgang 
 
Reguleringsplan Lauva 

Reguleringsføresegner som gjeld masseuttak i utløpet av Lauva: 
Spesialområde masseuttak (Sm) 
Området ligg i Finna. Innafor området kan det takast ut masse ned til eit nivå på kote 781,5 
(m.o.h). Grunneigar må syte for at det kvart år vert nivellert opp profil lengde- og tverrprofil 
som dokumenterer nivået på uttaksområdet. Kopi av profila skal oversendast NVE og Lom 
kommune. Innafor området skal det berre skje mellombels lagring av uttekne massar. Uttak 
kan berre skje i periodane 01. - 15. juni eller 15. - 31. august. Det skal ikkje skje lagring av 
drivstoff eller andre kjemikalier på området. 
 
Uttaka skal avsluttast mot elvebreidd og plangrenser med ein skråning på 1 : 5. Mot 
vegfyllingar og vassdragstekniske anlegg skal det vere eit uttaksfri sone på 5 meter. 
 
Oppmåling av lengdeprofil skal i tillegg til uttaksområde bli gjort 100 m oppstraums 
nedtsraums for dette. 
 
Oppmåling av tverrprofil skal skje med maksimal avstand mellom profila lik 100 
meter oppstraums og nedstraums uttaksområdet. 
 
Uttak skal berre skje på låge vasstandar og normalt i fyrste halvdel av juni eller siste halvdel 
av august. 
 
Det er ikkje kjent automatisk freda kulturminne i planområdet. Dersom det ved tiltak i marka 
vert funne automatisk freda kulturminne, skal arbeidet straks stansast i den grad det rører 
ved kulturminna eller sikringssona kring dei på fem meter, jfr lov om kulturminne § 8. Melding 
skal snarast sendast til kulturminestyresmaktene i Oppland fylkeskommune slik at 
vemestyresmaktene kan kome på synfaring og ta stilling til om tiltaket kan halde fram 
eventuelt vilkåra for dette. 
 
Den som utfører tiltak i vassdrag er ansvarleg for eventuelle skadar og ulemper som følgje 
av tiltaket, jf reglane i vassdragsloven. 
 
Utilsikta endringar i vassdraget som følgje av masseuttak eller andre forhold, kan medføre at 
planen vert teke opp til ny behandling. 
 
Spesialområde privat veg (Spv) 
Vegen skal gje tilkomst til område for masseuttak og anleggsområde. 

Reguleringsplan Measeterøye  
 

 
 

uttaksområde (ortofoto 2015) 

Reguleringsføresegner som gjeld masseuttak Measæterøye : 
Spesialområde masseuttak (Sm) 
Området gjeld eit eksisterande masseuttak med høve til utviding innafor avgrensinga på 
plankartet. Etter uttak skal skjeringa der uttaket skjer fa ei jamn og stabil helling med 
hellingsgrad på maks 1:3. Utsortert overskotsmasse skal gravast ned i uttaksområdet, og 
området skal deretter planerast. Uttaket gjeld lokale behov til vedlikehald av Finndalsvegen 
og lokale byggjetiltak. 
 
Heimelsgrunnlag 
Delegering 
I medhald av vedtekter for Reinheimen nasjonalparkstyre punkt 6.2, jf. naturmangfaldlova § 
62 andre ledd tredje punktum, har nasjonalparkstyret for Reinheimen i styremøte 
14.03.2016, sak 5/16, gjort vedtak om å delegere handsaming av einskilde saker til 
nasjonalparkforvaltaren, slik som i denne saka. Vedtaket gjev nasjonalparkforvaltarane i 
Reinheimen myndigheit til å treffe vedtak i saker av kurant karakter. 
Med saker av kurant karakter meiner ein følgjande: 
 Saker etter dei spesifiserte dispensasjonsføresegnene i verneforskriftene om ferdsel 
og motorferdsel. 
 Saker etter andre spesifiserte dispensasjonsføresegner i verneforskriftene og etter 
naturmangfaldlova § 48 der: 
a) Det dreier seg om fornying av dispensasjon gjeve av styret eller 
arbeidsutvalet, og føresetnadene er tilnærma uendra. 
b) Det føreligg etablert forvaltningspraksis frå saker handsama av styret/AU i 
tilsvarande sak. 
c) Forvaltingsplanen gjev eintydige føringar for utfallet. 
 
Søknaden er vurdert i samsvar med: 
Forskrift for Reinheimen nasjonalpark, 24.11.2006 
Forvaltningsplan for Reinheimen, 2010 
Naturmangfaldlova, 2009 
 
Verneforskrift – verneformål 
Formålet med Finndalen landskapsvernområde er å: 

 ta vare på eit eigenarta og vakkert natur- og kulturlandskap, der verdifullt setermiljø, 
vegetasjon og kulturminne utgjer ein vesentleg del av landskapet sin eigenart. 

 ta vare på leveområde og trekkområde for villreinen, og anna biologisk mangfald som 
pregar landskapet. 

 ta vare på geologiske førekomstar og landskapsformer. 
 ta vare på vakker og særpreget vassdragsnatur. 
 Ålmenta skal ha tilgang til naturoppleving gjennom utøving av tradisjonelt og enkelt 

friluftsliv med liten grad av teknisk tilrettelegging. 
 
Området er verna mot inngrep som vesentleg kan endre eller verke inn på landskapet sin art 
eller karakter ( § 3, pkt. 1.1). Reglane er ikkje til hinder for vedlikehald av eksisterande vegar, 
anlegg, gjerde og liknande…(§3, pkt. 1.2, b)). 
 
Forvaltningsstyresmakta kan, jf. (§ 3, pkt. 1.3, a), gje løyve til: Uttak av lausmassar til 
vegvedlikehald frå område som er spesielt avsett til formålet gjennom forvaltningsplan. 

Forvaltningsplan 
Vedlikehald § 3, pkt 1.2,b  
Direkte heimla i verneforskrifta er løpande vedlikehald av Finndalsvegen. Vedlikehold av den 
eksisterande vegen skal skje på ein slik måte at den har samme standard som på 
vernetidspunktet. Vegen kan grusast, eksisterande grøfter kan vedlikehaldast som før. 
Anlegg av nye grøfter er ikkje tillate. Når det gjeld grusing tenker ein i denne samanhengen 
kun på vedlikehald av bærelag/slitelag der dette finnes frå før. 
 
Masseuttak § 3, pkt 1.3 a  
Masse til vegvedlikehald kan etter søknad takast i område med godkjente reguleringsplanar 
ved Measæterøye og i Finna nedafor Lauva sitt utløp. (Jf kart nr 3) 
 
Naturmangfaldlova 
I medhald av nml § 7, skal søknaden vurderast etter dei miljørettslege prinsippa i nml §§ 8- 
12, og presedensverknad. 
 
Vurdering 
Finndalsvegen er ca 13 km lang frå statsallmenningsgrensa ved Skårvangen til Vangen. 
Vegen er bygt som landbruksveg, men er også vurdert å ha verdi for friluftslivet. Vegen har 
vore bygt i to trinn. Finndalsvegen har ein standard som gjer den farbar med personbil, buss 
og lastebil. Lom kommune har godkjent reguleringsplan for masseuttak ved Lauva sitt utløp i 
Finna og langs Finndalsvegen ved Measæterøye. Det er i desse områda søkjar ønskjer å ta 
ut grus.  
 
Søkjar har eit akseptert behov for å ta ut grus for å vedlilkehalde Finndalsvegen, og 
vernereglane har teke høgde for at det er behov for løpande vedlikehald av vegen for å halde 
oppe den same standard som på vernetidspunktet. I verneforskriften er det heimel for å gje 
dispensasjon til masseuttak til vegvedlikehald, i område med godkjente reguleringsplanar 
ved Measæterøye og i Finna nedanfor Lauva sitt utløp. Kunnskapsgrunnlaget om 
naturverdiar og vassdraget i området er godt, og tiltaket vil ikkje skade kjent natur- eller 
landspsverdiar, jf. NML § 8. Det er ikkje nødvendig å ta i bruk føre-var-prinsippet, NML § 9, i 
dette tilfelle. Tiltaket vil heller ikkje skape unødig presedens da det er eit veglag i området, og 
behov for grus er knytt til nødvendig vedlikehald og sikring av Finndalsvegen. 
 
Så lenge uttaket og mellombels lagring skjer innafor regulert område, og etter 
reguleringsreglane vil tiltaket ikkje påverke verneverdiane i nemneverdig grad. Vilkår for 
dispensasjon vil kunne avbøte på evt. ulemper for landskapsbilete i området. 
 
 
Med helsing 

 
Kristine Sørlie 
nasjonalparkforvaltar 
 
Etter våre rutinar er dette brevet godkjent og sendt utan underskrift 

Kopi til: 
Mari Melbø Rødstøl    
Lom kommune    
Finndalen fjellstyre    
Statsforvalteren i Innlandet    
Statskog, Hilde Hammer    
Sælthun, Sander    
Statens naturoppsyn v/Thomas Rødstøl    
Statens Naturoppsyn v/Per Olav Haugen    
Hans Jørgen Bøye    

